
GOUVÈNÈ CUOMO ANONSE TWAZYÈM FOWÒM ANYÈL MWBE A POU OGMANTE POSIBLITE POU 

BIZNIS AK DEVLOPMAN  

 

Pi Gwo Evenman Komèsyal nan Tout Eta a pou Biznis ki se Pwopriyete Minorite- ak Fanm Konsevwa 

pou bay Gouvenman Opòtinite pou l jwenn Mache ak Rezo  

 

Dat Limit Enskripsyon Pwomosyonèl la se 15 septanm 

 

Gouvènè Andrew M. Cuomo te raple jodi a pwopriyetè ti biznis kap chèche kreye opòtinite pou nouvo 

dyòb ak kwasans dat limit enskripsyon pwomosyonèl pou twazyèm Fowòm MWBE Eta New York la ap 

rive byen vit nan dat 15 septanm lan. Fowòm lan pral fèt nan dat 3-4 oktòb nan Empire State Convention 

Center nan Albany, epi se pi gwo evenman komèsyal nan tout eta a pou biznis ki se pwopriyete minorite 

ak fanm.  

 

Fowòm lan bay biznis kap parèt opòtinite pou yo enfòme yo sou pwosesis apel dòf Eta New York, asiste 

nan sesyon enfòmasyon, epi konekte ak moun kap pran desizyon nan toulede sektè piblik ak prive pou 

devlope biznis yo ak pou ogmante konpetitivite yo.  

 

“Youn nan pi gwo fòs New York se divèsite ak espri antreprenè pwopriyetè ti biznis eta nou yo,” te 

deklare Gouvènè Cuomo. “N ap òganize fowòm tankou sa pou kapitalize sou fòs sa nan reyini ansanm 

lidè nan sektè piblik ak prive pou yo ka pataje esperyans yo, konesans yo, ak koneksyon ak biznis ki se 

pwopriyete minorite ak fanm. Mwen ankouraje tout biznis ak endividi ki enterese pou patisipe nan 

fowòm MWBE ki fèt chak ane a  pou yo aprann kijan yo kapab ogmante konpetitivite yo epi kontinye 

chèche posiblite pou kwasans.” 

 

Pou anrejistre pou fowòm lan, ale sou www.nysmwbeforum.org.  

 

Konstwiksyon sou Siksè Pase 

 

Patisipan nan Fowòm 2013 la pral genyen enfòmasyon san parèy ki idantifiye meyè travay ki koresponn 

ak kapasite yon konpayi, bon konpayi pou travay ak yo a, diminie risk pou pozisyone yon antrepriz pou l 

jwenn posiblite kwasans ak antrepriz ankomen. Anplis, yon Filyè EXPO Spesyalizasyon (Specialty EXPO 

Track) pral bay enfòmasyon sou nouvo teknoloji ak nouvote nan pwodi ki sou mache kap devlope 

tankou enfrastrikti, ray gwo vitès, patenarya piblik-prive elatriye. Nouvo posiblite pou fè rezo pral tou 

pèmèt biznis rankontre prensipal moun kap pran desizyon nan Eta New York pou koresponn espètiz 

konpayi an ak bon pwojè yo, epi ouvri pòt pi gran pou opòtinite pou mache atravè 50 ajans ak otorite. 

 

Nan lane 2012, fowòm MWBE nan tout eta a te atire plis pase 1.700 patisipan epi te ofri $1 milya nan 

opòtinite mache eta a. Fowòm MWBE a te mete ansanm antrepriz MWBE, prensipal antreprenè, otorite 

eli ak manm kabinè Gouvènè a pou yo diskite sou posiblite pou eta a jwenn mache. Objektif fowòm lan 

se te fè pwosesis fè biznis ak eta pi fasil epi bay antrepriz yo opòtinite pou jwenn mache nan yon sèl 

evenman. (Klike la pou foto ak miltimedya ki soti nan evenman lane pase a.) 

 

“Depi lè Gouvènè Cuomo pran fonksyon, ekip MWBE a te fè kokenn pa annavan pou idantifye obstak ak 

pou ogmante patisipasyon biznis ki se pwopriyete minorite ak fanm, sitou atravè efò sansibilizasyon, 

tankou fowòm MWBE ki fèt chak ane a” te deklare Alphonso David, Sekretè Adjwen pou Dwa Sivil. “Nan 

yon mwa prèske, nou pral lanse Fowòm 2013 MWBE a ki sipoze atire plizyè santèn patisipan nan sektè 

piblik ak prive yo. Nou ankouraje tout ti biznis anrejistre bonè epi patisipe nan de jou fowòm enteresan 

ane sa—ak plizyè douzèn atelye ak seminè pou aprann plis sou nouvo pwojè ak opòtinite New York pou 

rankontre epi konekte ak plis pase 50 ajans gouvenmantal, pa gen pi bon mwayen pou stimile biznis ou.”  

 

Otorite Eta a ap kontinye fasilite kwasans ekonomik grasa devlopman yon rezo opòtinite stab ak detaye 

pou MWBE’s ka fè echanj enfòmasyon, lide ak resous pou sipòte biznis. Zouti Empire State 

Development’s Division of Minority and Women's Business Development yo se:  

• Enfòmasyon sou kijan pou vann bay Eta New York;  

• Enfòmasyon sou opòtinite mache Eta New York jounen jodi a;  

• Zouti pou ouvri ak devlope yon biznis; epi  

• Enfòmasyon sou fòmasyon komèsyal, sipò teknik, aksè nan pwogram envestisman.  

 

Depi lane 2011, Divizyon an te patisipe nan prèske 500 atelye, konferans, espozisyon ak lot inisyatif 

outreach ki vize spesifikman nan ede biznis sa yo reyisi. Atravè rezo sansibilizasyon sa, Divizyon an ap 

konstwi yon enfrastrikti instittisyonalize pou MWBE ka itilize yon resous ki bay rezilta pou devlopman 

biznis yo epi pou yo ka idantifye opòtinite kontra ki koresponn ak prensipal konpetans ak kapasite yo 

chak.  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


